
Kalendari i burrave NGRITJA E KAMPIONËVE Maj 2023  
 
1. Një gjë nga Zoti – I dashur Zot, të pranoj Ty si 
Zotin dhe Perëndinë tim. Jam mirënjohës që Ti 
gjithmonë bën një rrugë për mua. Më ndihmo që 
vazhdimisht t’i mbaj sytë tek Ty për të më drejtuar. 
Të besoj se do të bësh një rrugë edhe atëherë kur 
nuk ka rrugë. Më jep hirin të hedh hapa me guxim 
kudo që Ti të më drejtosh. (Isa. 43:19) 
 
2. Mos ki frikë – I dashur Jezus, i nënshtrohem 
sundimit tënd. Të besoj të më drejtosh në shtegun 
e duhur. Kur shoh rrezik dhe ndihem e frikësuar, 
më kujto që Ti je Bariu im. Më ndihmo të qëndroj 
kurajoz në mes të konfliktit. Jam i sigurt në Ty. 
Prandaj, nuk do të kem frikë nga asnjë e keqe! 
(Psa. 23:4) 
 
3. Puna e mirë e Zotit  - Oh Zot, më parë do të 
merresha me gjithçka në jetën time. Kështu 
humbisja sytë nga Ty dhe bëhesha i 
pavëmendshëm ndaj gjithçkaje që Ti kishe bërë 
për mua. Por, tani e di që veprat e mia nuk janë 
kurrë të kënaqshme, kështu që pres për këshillën 
tënde. Të besoj Ty që të përmbushësh veprën 
tënde të mirë përmes meje. (Psa. 106:13) 
 
4. Të besosh do të thotë të shohësh – I dashur Zot, 
dikur mendoja se të shikosh do të thotë të besosh. 
Por, rruga jote është gjithmonë me anë të hirit 
nëpërmjet besimit. Tani e kuptoj se kur besoj, unë 
shoh. Zot më jep hirin e besimit në mënyrë që të 
besoj Ty dhe të shikoj për vete. Falemnderit që 
bën që besimi im të kthehet në shikim! (Mark 
9:24) 
 
5. Punëtor i Zotit – I dashur Zot, unë jam punëtori 
yt. E kuptoj se burimi i punës time duhet të jetë 
nga Ty. Prandaj të besoj të punosh përmes meje. 
Më jep hirin të jem i qëndrueshëm në besimin tim 

dhe të mbetem i palëkundur në Ty. Falemnderit që 
më tregon se puna ime në bashkëpunim me Ty nuk 
do të jetë kurrë e kotë! (1 Kor. 15:58) 
 
6. Të zgjuar dhe të pafajshëm – “jini, pra, të 
mënçur si gjarpërinjtë dhe të pastër si pëllumbat.” 
(Mat. 10:16). Mënyra se si një gjarpër kujdeset për 
kokën e tij dhe sulmon shpejt dhe saktë shërben si 
një kujtesë se mendja dhe zemra jonë duhet të 
jenë gjithmonë në harmoni me vullnetin dhe 
kohën e Zotit. Lutuni që dëshmitari juaj i përulur 
dhe autentik të lavdërojë Krishtin.  
 
7. Mos ndaloni– “Sa për mua, mos ndodhtë kurrë 
që unë të mëkatoj kundër Zotit duke hequr dorë 
nga lutjet për ju; përkundrazi, do t’ju tregoj rrugën 
e mirë dhe të drejtë.” (1 Sam. 12:23). Ashtu si 
Samueli edhe ne jemi thirrur të bëjmë këtë 
shërbesë priftërore lutje. Zoti na ndihmoftë të jemi 
besnikë. 
  
8. Ndiko të ardhmen – “dhe unë përdor 
dashamirësi për mijëra, për ata që më duan dhe që 
zbatojnë urdhërimet e mia” (Eks. 20:6). Dashuria 
jonë ndaj Zotit tregohet duke mbajtur urdhërimet 
e Tij. Kjo është më e mira që mund të bëjmë për 
brezin tjetër.  
 
9. Dashuria mbulon – “Urrejtja shkakton grindje, 
por dashuria mbulon të gjitha fajet.” (Fjalët e Urta 
10:12). Mënyra si flasim për të tjerët zbulon 
gjendjen e zemrës tonë. Le të flasim mirë për njëri-
tjetrin dhe me ndërgjegje të plotë të shmangim 
thashethemet negative.  
 
10. Dhuntitë – “Gjithsecili le ta vërë në shërbim të 
tjetrit dhuntinë që ka marrë, si kujdestarë të mirë 
të hirit të shumëfarshëm të Perëndisë” (1 Pjet. 
4:10). Si të krishterë ne e kuptojmë se asgjë nuk na 

përket ne. Ne duhet t’u shërbejmë të tjerëve dhe 
të falënderojmë Zotin për të.  
 
11. Besnikëri – “Qoftë i bekuar burimi yt dhe 
gëzohu me nusen e rinisë sate.” (Fjalët e Urta 
5:18). Perëndia e bekon besnikërinë në martesë. 
Bashkëshortët mund të inkurajojnë njëri-tjetrin 
dhe të gëzohen me njëri-tjetrin. Mosbesnikëria 
shkakton shumë dhimbje dhe vuajtje dhe Zoti do 
të na kursejë nga to.  
 
12. Inkurajim – Lajme nga pjesë të ndryshme të 
botës mund të sjellin shqetësim dhe stress. 
Falemnderit Zotit që Ai është në kontroll 
pavarsisht se çfarë ndodh rreth e rrotull nesh, dhe 
lutuni që Ai do t’ju inkurajojë të përdorni çdo 
mundësi për t’ju kujtuar besimtarëve të tjerë 
madhështinë e Tij. (Mat. 28:18) 
  
13. Dashuri – Dashuria dhe shqetësimi që ndjekësit 
e Krishtit tregojnë ndaj njëri-tjetrit ka bërë që 
njerëz të panumërt të pranojnë Krishtin si 
Shpëtimtarin e tyre. Lutuni që jeta juaj do të flaës 
me zë të lartë për dashurinë e Jezusit për ju. (Rom. 
12:10) 
  
14. Reflektues – Ashtu si hëna reflekton rrezet e 
diellit, ju mund të reflektoni dashurinë e Zotit në 
një mënyrë që të bëhet e dukshme tek të tjerët. 
Lutuni që ju do të reflektoni dashurinë dhe 
dhembshurinë e Tij në mënyrë që të tjerët të 
shohin Zotin të punojë në ju. (Mat. 5:16) 
  
15. Miqësi – Nuk është e lehtë të jetosh si i 
krishterë kur je vetëm dhe pa kontakt me 
besimtarë të tjerë. Lutuni që Zoti do t’ju përdorë të 
ndihmoni besimtarë të tjerë të rriten në njohurinë 
për Zotin dhe dashurinë për Fjalën e Tij. (Gal. 6:2) 
  



16. Shembull – Lutuni që burrat të kapin vizionin 
për t’u bërë më shumë të qëllimshëm për 
drejtimin dhe fuqizimin e të tjerëve me anë të 
shembullit të tyre. Edhe ju mund të jeni një 
shembull për besimtarët e tjerë. (1 Tim. 4:12) 
 
17. Virtyte – Përulësia dhe besnikëria janë virtyte 
të nderueshme. Kërkojini Zotit të ndihmojë burrat 
të drejtojnë me përulësi dhe qëndrueshmëri. Ai 
është i aftë t’ju ndihmojë edhe ju nëse duhet të 
duroni dikë me dashuri. (Efes. 4:2) 
 
18. Kurajo – Udhëheqsia e perëndishme kërkon 
kurajo. Lutuni që burrat të gjejnë kurajon që 
themelohet në Zotin dhe forcën e Tij. Kur Ai ju 
thërret, ju mund ta ndiqni pa frikë. (Joz. 1:9) 
 
19. Udhëheqsi- Lutuni që burrat të jenë të 
ndershëm për udhëheqsinë, duke rrëfyer dhe 
kërkuar falje, pastaj të fillojnë të jetojnë një 
marrëdhënie të perëndishme në shtëpi dhe në 
vendin e punës. (Jakobi 5:16) 
 
20. Imitues – “Më imitoni mua, ashtu si unë jam 
imitues i Krishtit.” (1 Kor. 11:1). Lutuni që burrat të 
zgjedhin modele dhe mentorë që do t’i inkurajojnë 
në rolet e tyre drejtuese.  
 
21. Vetë-hetimi – “Dhe secili të analizojë veprën e 
tij dhe atëherë do të ketë arsye të mburret vetëm 
për veten e tij dhe jo lidhur me tjetrin.” (Gal. 6:4). 
Jini të kujdesshëm dhe të përgjegjshëm. 
Kontrolloni motivet tuaja. Lutuni që të aprovoheni 
nga Zoti që do t’i gjykojë të gjitha gjërat.  
 
22. Të jetosh në dritë – “Ai që thotë se është në 
dritë dhe urren vëllanë e vet, është ende në 
errësirë” (1 Gjon 2:9). Lejojeni Zotin të zbulojë 
Veten dhe të shkëlqejë në dëshirat dhe motivet 
tuaja më të thella. Falenderojeni Atë nga zemra që 

Ai vdiq dhe pagoi mëkatin tuaj dhe lejojeni t’ju 
bëjë një enë të mëshirës dhe hirit të Tij.  
 
23. Falje – “Dhe na i fal fajet tona, ashtu siç ua 
falim ne fajtorëve tanë.” (Mat. 6:12). Kushti për 
lirinë e mrekullueshme të Zotit dhe faljen është 
gatishmëria jonë për të falur ata që na kanë 
lënduar. Mos qëndroni në mosfalje; ajo të çon 
vetëm në hidhërim dhe stres të vazhdueshëm 
emocional dhe mendor. Bëj me gjithë zemër 
“lutjen e Atit” çdo ditë.  
 
24. Etnocentrizmi – “Nuk ka as Jude, as Grek, nuk 
ka as skllav as të lirë, nuk ka as mashkull as femër, 
sepse të gjithë jeni një në Jezu Krishtin” (Gal. 3:28). 
Lutuni që të çliroheni nga etnocentrizmi që ju bën 
të nënvlerësoni ata që janë të ndryshëm nga 
përvoja juaj kulturore dhe pozicioni shoqëror. 
Dashuria e Krishtit dëshiron të përqafojë të tjerët 
nëpërmjet jush.  
 
25. Hir – “Sepse ju e njihni hirin e Zotit tonë Jezu 
Krisht, i cili, duke qenë i pasur, u bë i varfër për ju, 
që ju të bëheni të pasur me anë të varfërisë së tij.” 
(2 Kor. 8:9). Thjesht e mahnitshme dhe përtej 
kuptimit tonë është hiri madhështor i Zotit! 
Falenderojeni dhe lavdërojeni Atë për pasuritë e 
pakrahasueshme që Ai ka për ju.  
 
26. Perspektivë – “Kur zemra ime acarohej dhe e 
ndjeja veten sikur më shponin nga brenda, unë 
isha pa mend dhe pa kuptim; para teje isha si një 
kafshë.” (Psa. 73:21-22). Në mes të padrejtësisë 
dhe suksesit të të keqes, është e lehtë ta 
humbasësh perspektivën. Korrigjoni fokusin tuaj 
nëse njerëzit e këqinj dhe rrethanat ju kanë 
mbërthyer zemrën. Zoti ende mbretëron!  
 
27. E paparashikueshme - “Mos u brengosni, pra, 
për të nesërmen, … Secilës ditë i mjafton pikëllimi i 

vet” (Mat. 6:34). Si burra ne na pëlqen të kemi 
kontroll. Njerëzit dhe rrethanat e vështira na 
sfidojnë ne. Por, jeta është e paparashikueshme. 
Bëhuni gati t’i besoni Zotit gjithmonë. Mos e 
shpenëzoni sot forcën emocionale që ju duhet për 
nesër.  
 
28. Lajmi i mirë – Në fakt unë nuk kam turp për 
ungjillin e Krishtit, sepse ai është fuqia e Perëndisë 
për shpëtimin e cilitdo që beson,.” (Rom. 1:16). Ne 
sigurisht duhet të lutemi për të gjithë ata që janë 
në autoritet dhe kontribuojnë në mbarëvajtjen e 
shoqërisë sonë. Por, ne mund të bëjmë edhe më 
shumë. Lutuni të jeni një dëshmi që sjell gëzim për 
Jezus Krishtin.  
 
29. Vetëkontroll – “Por unë po ju them se kushdo 
që shikon një grua për ta dëshiruar, ka shkelur 
kurorën me të në zemrën e vet.” (Mat. 5:28). 
Psikologjia e shitjeve ka studiuar psikikën e 
burrave dhe shet pornografi. Ju nuk duhet të bini 
pre dhe të bëheni viktimë. Lutuni për vetëkontroll. 
Kini kujdes se çfarë shikoni dhe nderoni Zotin me 
gjithë jetën tuaj.  
 
30. Çdo burrë është një luftëtar – “Vishni gjithë 
armatimin e Perëndisë që të mund të qëndroni 
kundër kurtheve të djallit” (Efes. 6:11). Jeta nuk 
është një shëtitje në park. Ne jemi pikërisht në 
mes të luftës midis të mirës dhe të keqes. 
Përgatituni për betejë; rregjistrohuni në kursin 
efektiv: https://www.burraluftetare.al/ 
 
31. Gjithçka – “Unë mund të bëj gjithçka me anë të 
Krishtit që më forcon” (Fil. 4:13). Si burra ne jemi 
konkurues dhe na pëlqen t’i bëjmë gjërat sipas 
mënyrës tonë. Jeta e krishterë është ndryshe. 
Është jeta e Krishtit. Ne nuk mund ta jetojmë sit ë 
duam ne. Jini gati ta dorëzoni jetën tuaj tek Krishti 
dhe lutuni që Ai të jetë gjithçka në të gjithë. 


